
Наместо Вовед
Т.К. е  тринаесетгодишно девојче, родено во Скопје. Нејзината мајка починала при
породување. Живее во Шуто Оризари. Учи во Браќа Рамиз и Хамид. Четврто
одделение е. Таа е најстарото дете во семејството. За неа се грижи нејзината баба -
мајката на нејзиниот татко. Се занимава со просење. Најчесто проси пред трговскиот
центар Point Mall, и на паркинзи низ градот...
,,Татко ми ме тера да просам. Се занимава со собирање секундарни суровини. Тој
повторно се ожени по смртта на мајка ми. Со таа сопруга има девет деца“, вели тaa.
Нашата соговорничка наведува дека нејзиниот татко нема финансиски средства да ги
образува и издржува децата. Т.К не проси сама. Проси со сестра ѝи полубрат ѝ. „Брат
ми е болен од епилепсија. Не посетува училиште, има дванаесет години. А сестра ми
почна да проси кога беше многу мала. Мајка ми ме стави во раце и седна пред
продавница. Принудени сме да просиме за доброто на другите во нашето семејство“.
Сака да продолжи да учи редовно, како и сите нејзини врсници.
Додека другите деца се во кревет, овие деца се изложени на многу опасности.
Стануваат рано и одат на улица да видат дали ќе просат за нешто. Најстарата девојка
тврди дека ја тера нејзиниот татко. „Би сакала да не просам, но тоа е невозможно,
морам. Ако не просам, татко ми ќе ме тепа, па немам друг избор“, вели нашата
соговорничка.
Македонија, а со тоа и Скопје, е посочена како земја која има проблем со децата на
улица и децата питачи. На сите ни се случило да поминеме покрај нив и понекогаш
да им дадеме ситни пари, без да се запрашаме дали навистина тие пари ќе ги
искористат за себе или ќе ги дадат на некој друг. Во голем број случаи децата обично
просат за некој друг и немаат ништо од парите што им се даваат.
За голем број граѓани на Скопје, типичната застапеност на Ромите и Египќаните е во
ликот на просјак. За жал, обемот на оваа појава често ја потврдува таквата слика.

I. Вовед
Република Македонија  која е социјална и мултиетничка држава, како резултат на
неповолната економска состојба и транзицијата, се соочува со значаен проблем кој
станува сè повеќе актуелен и тој проблем се однесува на ранливата категорија деца
на улица.
Сведоци сме на зголемениот број на секојдневно изложени деца на улица, и тоа без
разлика дали временските услови се поволни или не. Вообичаената рутинска работа
на деца на улица/улични деца се состои од собирање старо железо или пластични
шишиња, питање на улиците и булеварите, онаму каде што има поголема
фреквенција на сообраќај и луѓе, бришење на ветробраните од автомобилите,
собирање храна и облека од контејнерите за отпад и слично.
Децата на улица спаѓаат во исклучително ранлива категорија и се соочуваат со
големи ризици кои секојдневието може да ги предизвика. Најчесто се предмет на
трговија со луѓе, чија цел се питањето, како и сексуалната експлоатација.
Овде, исто така, спаѓаат и присилната работа и отстранувањето органи. Кај нас во
Македонија сè уште немаме детална анализа на оваа појава. Децата на улица мошне
често се принудувани на овие работи и на тој начин претставуваат пример за
експлоатација на детскиот труд.
Кога зборуваме за злоупотреба на детскиот труд, подразбираме работа на деца кои
се под возраста одредена со закон. Злоупотребата на детскиот труд не значи само
физичка работа, туку и комерцијална сексуална злоупотреба (трговија со деца, деца
војници, детска проституција и порнографија). Кај нас во македонското
законодавство одредбите кои се однесуваат на заштита направата на децата, а
особено децата запоставени од своите родители, децата на улица, преземањето
мерки и постапки за повреда на нивните права не се инкорпорирани во еден закон,
туку се среќаваат во повеќе законски акти.
Република Македонија има обврска да обезбеди соодветни услови за заштита на
правата на децата. Таа има потпишано и ратификувано меѓународни документи од
областа на човековите права и слободи. Постојат два факултативни протоколи кон
Конвенцијата за правата на децата, едниот за вклучување на децата во вооружени
судири и другиот за детска проституција и продажба на деца. Конвенциите на
Советот на Европа, исто така, регулираат одделни права на детето. Од друга страна,
Министерството за труд и социјална политика, кое е клучен актер за заштита на
деца на улица во рамките на Секторот за социјална заштита, отвори Одделение за
социјална заштита и згрижување на социјално исклучени лица, во чија надлежност
е и заштита и грижа на оваа ранлива категорија на деца на улица и нивните
родители, како посебна целна група.
Во Република Македонија во 9 центри за социјална работа се евидентирани деца на
улица, во кои се регистрирани вкупно 719 деца на улица,но тој број е не е конечен.
Голем е бројот на деца кои се на улица и питаат, а не се евидентирани во центрите
и дневните центри.
На територија на Град Скопје, во моментов има два центри за деца на улица, и тоа
еден во Кисела Вода кој е раководен од ЦСР и еден во Шуто Оризари, кој е
менаџиран од Невладина организација.
Примарна цел на Република Македонија (кога станува збор за најранливите групи,
а во овој случај тоа се децата на улица) е потребата да се воведе подобар систем на
организираност и активност за враќање на децата на улица онаму каде што
припаѓаат – кај своите семејства, како и нивно целосно вклучување во општеството.

Справувањето со децата  на улица/улични деца како и имплементација на соодветни
решенија за нивната состојба се можни.
1. Поим за дете во ризик
1.1 Дефинирање на дете во ризик
Според досегашните проучувања на децата на улица/улични деца кои имаат
различна животна историја, се забележува дека, и покрај изложеноста на
високоризичните услови на живеење, има голем број деца кои не отстапуваат од
нормалното однесување. Напротив, некои деца се отпорни и успешни во
надминувањето на ризиците со кои се соочуваат.
Според Законот за правда на децата („Службен весник на РМ“ бр. 148 од 29.10.2013
година), детето во ризик се дефинира како секое дете кое наполнило седум, а не
наполнило 18 години со телесна попреченост или пречки во менталниот развој,
жртва на насилство, воспитно и социјално запуштено, кое се наоѓа во
таква состојба во која е отежнато или е оневозможено остварувањето на воспитната
функција на родителите/или/от, односно старателите/или/от, кое не е вклучено во
системот на образованието и воспитувањето, вовлечено во питање, скитање или
проституција, кое употребува дроги и други психотропни супстанции и прекурзори
или алкохол,а кое поради ваквите состојби е или може да дојде во допир со закон
како жртва или како сведок на дејствие кое со закон е предвидено како прекршок
или дејствие кое со закон е предвидено како кривично дело; дете во ризик до 14
години е секое дете кое во времето на извршување на дејствието со закон
предвидено како кривично дело за кое е утврдена парична казна или затвор над три
години или дејствие со закон предвидено како прекршок наполнило седум, а не
наполнило 14 години; дете во ризик од 14 до 18 години е секое дете кое во времето
на извршување на дејствието со закон предвидено како кривично дело за кое е
утврдена парична казна или затвор до три години или дејствие со закон предвидено
како прекршок наполнило 14, а не наполнило 18 години; дете во судир со закон од
14 до 16 години е секое дете кое во времето на извршување на дејствието со закон
предвидено како кривично дело за кое е утврдена казна затвор над три години
наполнило 14, а не наполнило 16 години; дете во судир со закон над 16 години е секое
дете кое во времето на извршување на дејствието со закон предвидено како
кривично дело за кое е утврдена казна затвор над три години наполнило 16 години,
а не наполнило 18 години; дете жртва е секое дете на возраст до 18 години кое
претрпело штета, вклучувајќи физичка или ментална повреда, емотивно страдање,
материјална загуба или друга повреда или загрозување на правата и интересите
како последица насторено дејствие со закон предвидено како кривично дело.
1.2 Дефинирање на деца на улица/улични деца
Според Конвенцијата за правата на детето на Обединетите нации од 1979 година, а
усвоена во 1989 година, во членот 1 се наведува дека поимот „дете“ значи „секое лице
помладо од 18 години, со исклучок ако со законот кој се применува за детето
границата за полнолетност не е определена порано“. Имајќи предвид дека
Конвенцијата е потпишана од страна на сите земји во светот, со исклучок на
Сомалија и, од Соединетите Американски Држави (САД), може да се каже дека ова
е општоприфатена дефиниција за поимот дете. Дефиницијата која се однесува на
синтагмата „дете на улица“ е сосема поинаква приказна.
Денес, многу автори мошне субјективно го одредуваат значењето на оваа синтагма,

дефинирајќи ја според  сопственото толкување и е исклучително тешко човек да се
снајде помеѓу големиот број дефиниции.
Првата дефиниција за деца на улица е на УНИЦЕФ и датира од 1982 година, и,
според истата, деца на улица се оние деца за кои улицата е многу повеќе од
семејство, за кои улицата е вистинскиот дом и оние деца кои се наоѓаат во ситуација
да не се заштитени, да не се под надзор и да се без совет од страна на одговорни,
возрасни лица (UNICEF, 2017).
Покрај тоа, постои уште една дефиниција за децата на улица која е многу
распространета. Истата, заедно со поделбата која е воспоставена од страна на
УНИЦЕФ, ја користат и Обединетите нации. Тоа е дефиницијата на УНИЦЕФ од
1986 година, според која децата на улица се деца кои се наоѓаат во исклучително
тешки околности. Покрај тоа, имајќи предвид дека децата на улица се релативно
широк поим кој ги опфаќа сите деца кои работат на улица, УНИЦЕФ воведува и
поделба на децата на улица и улични деца.
Иако постојат многу критики за овој вид поделба, многу автори сметаат дека истата
е соодветна, со цел да може да се разликуваат оние деца кои имаат некој којшто ги
заштитува и којшто се грижи за нив (или би требало), одоние коишто немаат
никаков правен, а ниту вистински заштитник, кои се правно практично невидливи.
Децата на улица се деца кои на улица заработуваат за живот, но тие, за разлика од
уличните деца, имаат дом и семејство на кое му се враќаат (UNICEF,2017).
Уличните деца немаат семејство, односно сите врски со семејството, и ако постоеле,
се прекинати, тие деца се независни, немаат свој дом, односно нивниот дом е
улицата.
Поимот улични деца/деца на улица не е точно определен ниту во домашната
ниту во светската литература. Генерално под овој поим се подразбираат малолетни лица
на возраст од 0-18 години кои егзистираат на улица и кои се лишени од семејна грижа.
Според определбите на УНИЦЕФ, овој поим се дели во две основни поткатегории :
1. Деца на улица – деца кои најголемиот дел од времето го поминуваат на улица
иако имаат свои семејства и домови. Најчестата причина за тоа е отсуството на
родителска грижа, но и лошите социо-економски услови на нивните семејства.
Нивното поведение најчесто се сведува на социјално пермисивно: собирање
отпадни суровини, разни предмети; вршење разни работни услуги;
препродавање, но неретко поведението добива и асоцијално и непермисивно
значење: питачење, безделничење а понекогаш нивното поведение е и
антисоцијално и престапно: вршење на кражби, проституирање, користење
дроги и психотропни супстанции итн.
2. Улични деца – деца кои буквално живеат на улица (или надвор од нормална
семејна средина) постојано. Кај овие деца отсуствува родителска грижа и
заштита, без разлика дали тие го напуштиле домот/родителите/старателите или
пак родителите/старателите ги напуштиле нив. Понекогаш може да постојат
семејни врски, но тие се многу слаби, повремени и незначителни во поглед на
потребите на детето за грижа и заштита. Најчесто тие питачат или пребаруваат
по контејнери за да преживеат, а неретко вршат и различни видови работни
активности. Понекогаш и кај овие деца се среќаваат асоцијални или пак
антисоцијални поведенија затоа што кај нив ризикот на егзистенцијата е уште
поголем.
Авторот Bahadur (2013) истакнува дека во зависност од различните поставувања во
литературата терминот улични деца има категории:

 Деца на  улица се деца кои најголем дел од времето го поминуваат на
улица, меѓутоа одржуваат добри семејни врски и често се враќаат дома во
вечерните часови.
 Улични деца се деца кои живеат на улица цело време и таму ја
поминуваат ноќта. Вообичаено овие деца се со лабави семејни контакти
иодноси или воопшто не контактираат со семејството.
Според авторот Lalor (1999), децата на улица се дефинирани како:
 Деца помали од 18 години;
 Машки или женски деца;
 Деца кои поминуваат поголем дел или постојано се на улица;
 Деца кои одржуваат минимален контакт со нивните семејства или
воопшто немаат контакт;
 Деца кои имаат недостаток на надзор, заштита или насочување што ги
прави уште поранливи, особено кога е во прашање нивното здравје;
Оваа дефиниција не е заснована врз социјалното или економското потекло на
децата, или според активностите кои ги вршат (кои претежно се активности за
опстанок или е тоа начин на живеење), туку на физичкиот контакт на улицата во
споредба со контактот со нивните семејства.
Законот за заштита на правата на детето, во делот што се однесува за заштита на
правата на децата, ги дефинира случаите на изложеност и деликвенција врз основа
на видовите активности кои децата на улица ги имаат,а тие се следниве (Protection
of the Rights of the Child Law, 2014):
 Ако детето е пронајдено на улица како проси или продава тривијални
предмети, изведува шоуа на улица или било која друга активност, се
сметаат за позитивни ресурси за живеење;
 Ако детето собира цигари, работи од отпад или други предмети;
 Ако детето нема постојано место на спиење и спие на улица;
 Ако детето контактира со оние кои се изложени на деликвенција или се
осомничени;
 Ако детето нема основни средства за живеење и нема старател;
 Ако детето е помладо од седум години и е пронајдено во било кој од
претходно споменатите случаи на деликвенција или ако детето има
направено едно од претходно споменатите кривични дела; и
 Ако детето има ментално или психичко нарушување до оној степен до кој
може да предизвика штета себеси или на другите.
Секојдневието на уличните деца се состои во работење на легални и нелегални
работи.
Легални работи се: чување или чистење на автомобили, миење на стакла,продавање,
свирење или пеење. Илегални работи се: питање, продавање дрога, кражби,

проституција, злоупотреба на  дрога и алкохол и други кривични дела забранети со
закон.
Децата на улица често се принудувани на овие работи и на тој начин претставуваат
експлоатација на детскиот труд.
Уличните деца се класифицираат во неколку групи и тоа (Wexler, 2008):
 Деца без родители и родителска грижа;
 Деца на разведени родители;
 Деца со еден родител;
 Деца од нарушени семејни односи.
1.3 Ризик-фактори
Секој поединец, група, заедница е изложен на делувањето на многубројни ризици
од различна природа. Ризикот претставува состојба на изложеност на и висок
потенцијал за опасност, штета, загуба или повреда. Постојат различни поделби на
ризиците, а во социјалната работа, најчесто се користи класификација на ризиците
според која тие се делат на: физиолошки ризици (мајчинство, болест, старост, смрт);
семејни ризици (тешкотии околу воспитување и одгледување деца, семејна
дисфункционалност, структурално пореметени семејства); професионални ризици
(професионални болести, повреди и смртни случаи на работно место,
невработеност); општествени ризици (војни, револуции); геофизички ризици
(земјотреси, пожари, поплави) (Милосављевиќ, 2003).
Во нашето законодавство од областа на социјална заштита под социјалниризици се
подразбираат: ризици по здравјето (болест, повреда и инвалидност); ризици на
старост и стареење; ризици на еднородителско семејство; ризици од невработеност,
губење приход за издржување по основа на работа и слично; ризици од
сиромаштија; и ризици од друг вид на социјална исклученост.
1.4 Заштитни фактори
При самото одредување на непосредните заштитни фактори кои имаат значење и
влијание врз појавата на децата на улица/улични деца, во преден план се наоѓаат
основните детерминанти кои што ги одредуваат карактеристиките на
општествената, економската, социјалната, културната, но и на друга положба во која
се наоѓаат младите лица како индивидуи, но и како посебен општествен слој во
општеството и во потесната средина на живеење и работење.
На нивото на посебните фактори кои се поврзани со оваа појава, посебно место
добиваат оние што некои автори ги одредуваат како „микрогрупни фактори“. Во оваа
група на фактори, со значење за настанување, но и за спречување, сузбивање на
наведената појава која има предиспозиции да прерасне и во малолетничка
деликвенција, или нејзина превенција, посебно место и значење има семејството
како примарна група (Чонева, 2000).
Од аспект на етиологијата на деца во судир со законот, големо значење се придава и
на средствата за масовни комуникации, како фактори кои имаат влијание врз

превенцијата. Живееме во  време на развиен систем на масовни комуникации кои
постојат со првична цел за информирање, но и за стекнување нови сознанија и
информации, забава и разонода на луѓето. Во системот на овиесредства за масовна
комуникација, посебен акцент е ставен на телевизијата, филмот и на интернетот
(Чонева, 2000).
Имајќи го предвид фактот дека помладите генерации се неоформени личности,
истите многу лесно може да потпаднат под влијание, но и поради тоа што немаат
сопствени изградени ставови или критериуми за тоа што е добро, а што е лошо, и не
се способни самите да извршат селекција во прифаќањето или отфрлањето на она
што го нудат овие средства, така истите овие средства за масовна комуникација се
наведуваат меѓу позначајните кои имаат влијание на превенцијата.
1.5 Семејство и училиште
Семејството како општествена заедница има разновидни обврски и функции кога се
во прашање младите, нивниот развој и формирање. Пред сè, семејството мора да
обезбеди материјални и други објективни услови за живот на младите (Вековиќ,
1991).
Семејството се јавува и како една од примарните општествени групи во која се одвива
процесот на воспитување и социјализација на младите. Во него се остваруваат првите
социјални допири и се темелат основите на моралното, интелектуалното,
физичкото, работното и естетското воспитување, што во голема мера го одредува
интелектуалното и општествено-моралното однесување на младите (Вековиќ, 1991).
Семејството, исто така, „има и исклучително значајна трансмисиона улога во
социјализацијата на личноста, поврзувајќи го примарниот семеен свет со светот
надвор од семејството, внесувајќи во семејните односи позитивни вредности од
целокупниот општествен систем во кој живее“ (Младеновиќ, 2013).
Најорганизирана, а воедно и специјализирана институција/установа за образование
и воспитување на младите претставува училиштето.
Општеството на училиштето му ја има доверено улогата на младите лица да им
обезбеди квалитетно усвојување на знаењето и да стори сè што е во негова моќ за
потполно, односно целосно формирање и развивање на моралните својства,
културните, работните и другите општествено посакувани навики и квалитети на
децата/младите.
Практично, без наведеното, нема да постои ниту нивната целосна и потполна
интеграција и живот во општествената заедница, ниту пак нивно позитивно
општествено формирање. Оттука, од остварувањето на задачите во училиштето во
најголема мера зависи не само личното напредување на младитетуку и нивниот
општествен профил и однесување (Сламков, 2009).
1.6 Општество
За разлика од претходните фактори, чија активност во најголема мера има карактер
на примарна превенција (опши, посебни и поединечни), институциите, како
неизоставен дел на едно општество, кои се со правни прописи обврзани и овластени
да се спротивставуваат на малолетничкото престапништво, пред сè преземаат мерки
кои значат секундарна превенција.
Ако како критериум на поделба ја земеме досегашната практика, би можеле да
погрешиме, општествените фактори да ги сметаме за примарни во превенцијата, а
институциите кои постапуваат во согласност со законските решенија – секундарни
превентивни фактори. Меѓутоа, тоа е една од основните слабости на секој од тие

фактори, како и  на превентивната практика во целина. Увидувајќи ја таа слабост кај
нас, повеќе теоретски и декларативно отколку практично, е општоприфатено
мислењето дека превенцијата треба да се сфати како единствен и континуиран
процес, превентивно делување на секој, или пак на поголем број фактори, кој треба
да дојде до израз како во подрачјето на примарните така и во областа на
секундарните превентивни фактори (Сламков, 2009).
2. Правна рамка за деца во ризик
2.1.Национална легислатива
Како систем на организирани мерки и активности за грижа и заштитата на децата,
примарно заштитата на децата се остварува со Уставот на Република Македонија (член
42). Заштитата на сите деца како и на децата на улица е опфатена со низа закони и тоа:
- Законот за семејство1
- Закон за заштита на децата2
- Закон за социјална заштита3
- Закон за правда за децата4
- Закон за основното образование5
- Закон за средното образование6
- Закон за матична евиденција7
- Закон за матичен број8
- Закон за спречување и заштита од дискриминација9
- Закон за локална самоуправа10
- Закон за финансирање на единиците на локална самоуправа11
- Закон за меѓуопштинска соработка12
- Закон за здруженија и фондации13
- Закон за спречување и заштита од насилство врз жените и семејното насилство14
- Закон за бесплатна правна помош15
1
Службен весник на Република Македонија бр.80/92, 9/96, 38/04, 33/06, 84/08, 67/10, 156/10, 39/12,
44/12, 38/14,115/14,104/15, 150/15, Службен весник на РСМ 53/21
2
Службен весник на РМ бр. 23/13, 12/14, 10/15,
25/15, 150/15, 27/16, 163/17, 21/18, 198/18, Службен весник на РСМ бр.104/19 , 146/19, 275/19, 311/20
3
Службен весник на РСМ бр. 104/19, 146/19, 275/19, 302/20, 311/20, 163/21, 294/21, 99/22
4
Службен весник на РМ“ бр.148/13, и Службен весник на РСМ бр. 152/19 и бр. 275/19
5
Службен весник на Република Северна Македонија бр.161/19 и 229/20
6
Службен весник на Република Македонија бр. 44/1995, 24/1996, 34/1996, 35/1997,82/1999, 29/2002,
33/2010,116/2010, 156/2010, 18/2011, 42/2011, 51/2011, 6/2012, 100/2012,24/2013, 41/2014, 116/2014,
135/2014, 10/2015, 98/2015, 145/2015, 30/2016, 127/2016,67/2017,64/2018 и Службен весник на
Република Северна Македонија бр.229/2020
7
Службен весник на Република Македонија“бр. 8/95, 38/02, 66/07, 67/09, 13/13, 43/14, 148/15, 27/16 и
64/18 и Службен весник на Република Северна Македонија бр. 14/20
8
Службен весник на Република Македонија бр. 137/13, бр. 55/16, Службен весник на Република Северна
Македонија“ бр. 67/22
9
Службен весник на Република Македонија бр.101/19
10
Службен весник на РСМ бр. 5/2002
11
Службен весник на РМ бр. 61/04, 96/04, 67/07, 156/09, 47/11 и 192/15
12
Службен весник на Република Македонија бр. 79/09
13
Службен весник на РМ бр. 52/10, 135/11, 55/16
14
Службен весник на РСМ бр. 24/21
15
Службен весник на РСМ бр. 101/2019

- Закон за  неевидентирани лица во матична книга на родени16
- Закон за здравствена заштита17
- Закон за здравствено осигурување18
- Закон за полиција19

а

а
21
- Закон за прекршоци22
- Закон за прекршоците против јавниот ред и мир23
16
Службен весник на Република Северна Македонија бр.42/2020 и 305/2020
17
С
л
у
ж
б
е
н
в
е
с
н
и
к
н
18
Службен весник на Република Македонија бр. 25/00, 34/00, 96/00, 50/01, 11/02, 31/03, 84/05, 37/06,
19
Службен Весник на РМ бр. 114/2006, 6/2009, 145/2012, 41/2014, 33/2015, 31/2016, 106/2016 и 120/2016
20
Службен Весник на РМ бр. 37/96, 80/99, 4/2002, 43/2003, 19/2004, 81/2005, 60/2006, 73/2006, 7/2008,
21
Службен Весник на РМ бр. 150/10 и бр.100/12
22
Службен весник на Република С. Македонија бр. 96/2019
23
Службен весник на Република Македонија бр.66/07 и 152/15

2.2. Меѓународни документи  и конвенции
Република Македонија се вбројува во земјите кои ги имаат ратификувано речиси
сите главни договори за човекови права на меѓународно и европско ниво. Меѓу
ратификуваните договори за човекови права е и Конвенцијата за правата на децата
(20/11/1998) која во Македонија стапи на сила на 17 септември 1991 година. Не помалку
значајни во заштитата и грижата за децата се низата протоколи и други конвенции кои
Република Македонија ги има ратификувано.
Конвенцијата на ОН за правата на детето (КПД), најшироко ратификуваниот
договор за човекови права во светот, е клучен обврзувачки инструмент кој ги вклучува
граѓанските, политичките, економските, социјалните и културните права на децата.
Македонија, како држава наследничка на поранешната Социјалистичка Федеративна
Република Југославија (СФРЈ), на 2 декември 1993 година ја прифати ратификацијата
на КПД.
Покрај Конвенција за правата на детето, Република Македонија ги има
ратификувано и следните меѓународни документи:
1. Факултативен протокол кон Конвенцијата за правата на детето кој се
однесува на продажба на деца, детска проституција и детска
порнографија, усвоен на 25 мај 2000 198024
2. Факултативен протокол кон Конвенцијата за правата на детето кој се
однесува на вклучување на децата во вооружени конфликти, усвоен на 25
мај 2000 198025
3. Конвенција за граѓанско - правните аспекти за меѓународно грабнување
на деца, усвоена на 25 октомври 198026
4. Европска конвенција за признавање и спроведување на одлуките кои се
однесеуваат на старателството над децата и обновување на старателството
над децата (ЕТС 105), усвоена на 20 мај 1980 27
5. Европска конвенција за законскиот статус на вонбрачните деца (ЕТС 085),
усвоена на 15 октомври 1975 28
6. Европска конвенција за остварување на правата на децата (ЕТС 160) ,
усвоена на 03 април 200129
7. Европска конвенција за посвојување на деца (ЕТС 058), усвоена на 03
април 200130
8. Конвенција за заштита на децата и за соработка во областа на

3.Програми и проекти  насочени за намалување на бројот на деца на
улица/улични деца
Повеќето истражувања и анализи, кои се спроведени во изминатата декада,
покажуваат дека во Република Македонија не постојат (во вистинска смисла на
зборот) улични деца, туку дека децата кои престојуваат на улица имаат домови и
семејства, но економската состојба на семејствата е на многу ниско ниво и отсуствува
родителска грижа и заштита.
Во дел од проектите насочени кон децата на улица/улични деца можеше да се
заклучи дека повеќето семејства на овие деца примаат некаков вид социјална
помош од државата или од меѓународните организации. Најголемиот процент деца
на улица во нашата држава се од ромска националност, а потоа следуваат децата од
македонската, албанската, турскатаи другите националности. Поголем процент од
децата на улица се од машки пол за разлика од девојчињата кои се помалку
застапени. Најчести поведенија кај децата на улица во Република Македонија се од
просоцијален и пермисивен карактер (собирање предмети, вршење работни
активности и друго), но понекогаш се присутни и асоцијални и непермисивни
поведенија (питање, безделничење, талкање и друго), па и антисоцијални
поведенија како: вршење кражби, проституција итн.
Целна група на проектите беа деца на улица и нивните родители. За нив беа
организирани посебни едукативни работилници. Воедно, целта е и преземање
соодветни мерки за нивно привремено згрижување и заштита.
Во изминатиот период, со учество на повеќе релевантни институции, локална
самоуправа и невладини организации, изработен е и Протокол за постапување на
професионалните структури за справување со проблемот „деца на улица“, од кои
најголемиот процент се деца Роми. Во редовното образование интегрирани се
повеќе деца кои посетувале Дневен центар за деца на улица, вклучувајќи ги и децата
кои потекнуваат од семејства кои престојуваат во Прифатниот центар за бездомни
лица. Исто така, со цел надминување на трансгенерациската сиромаштија кај
најранливите групи, преземена е координирана активност со Министерството за
внатрешни работи преку мобилни екипи за поддршка на бездомни семејства и
семејства на уличните деца, при вадење документи за лична идентификација.
Воедно, а во функција на континуирано јакнење на соработката со граѓанските
организации, финансиски се поддржани неколку здруженија на граѓани кои
работат во областа на социјална заштита за различнимаргинализирани групи, и
тоа: лица со пречки во интелектуалниот развој, децана улица, жртви на семејно
насилство, помош и поддршка на деца со воспитно- социјални проблеми,
справување со случаи на сексуална злоупотреба и педофилија, инвалидизирани
лица. Во оваа насока, 10 невладини организациикои работат во областа на социјална
заштита се запишани во регистарот на здруженија на граѓани во Министерство за
труд и социјална политика.
Со оглед на тоа што ретко се школуваат, децата на улица немаат можностда се
стекнат со квалификации потребни да се вработат и да заработат за живот. Овие
деца потекнуваат од семејства каде што често и родителите се нискообразовани и
невработени. Дека овие категории се особено погодени потврдува и Националната
стратегија за намалување на сиромаштијата и социјалната исклученост во
Република Македонија 2010–2020, во која се посочува дека меѓу оние кои се
најизложени на ризик од сиромаштија и социјално исклучување се и домаќинствата
во кои ниеден член не е вработен и домаќинствата каде што главата на семејството
има ниско ниво на образование.

За да им  се помогне на овие деца, низ државата се формирани дневни центри кои
нудат различни услуги и за децата и за нивните семејства. Односно, тука тие
добиваат можност да ја одржуваат својата лична хигиена, да се воспитуваат и да
учат, но и да се забавуваат и рекреираат, како и да добијат совети од различни
области. Со нив работи мултидисциплинарен тим, при што за секое дете се
изготвува индивидуален план за работа. Ваков дневен центар може да биде основан
од страна на државата, општините, невладиниот и приватниот сектор.
II. Истражувачки дел
1. Формулирање на проблемот на истражување
Проблемот на децата на улица станува сè поактуелен и поприсутен. Социјалниот
феномен на децата на улица не е типичен само за современите трендови во нашето
општество. Овој феномен постоел во време на социјализмот и уште порано.
Децата на улица не ги остваруваат повеќето од основните права.Повредени им се
правата на соодветен стандард на живеење, социјална и здравствена заштита,
домување, слобода на движење, образование, како и развојните права.
Неостварувањето на основните права влијаат негативно врз овие лица.
2. Цел на истражувањето
Практичната цел на ова истражување е да послужи како информативвна основа при
подготовката на акцискиот план на Град Скопје за подобрување на состојбата со
правата на децата на улица. Со таа цел спроведено е истражување за да се утврди
фактичката состојба за да може да се планираат соодветни
активности/проекти/програми.
Со истражувањето ќе се опфатат прашања кои ќе послужат како основа на
планирање на сите понатамошни активности за планирање на спречувањето,
интервенцијата и рехабилитацијата на децата на улица. Врз основа на анализа на
учеството на Градот Скопје, министерствата и стручните установи за социјална
заштита за интервенција и намалување на бројот на улични деца ќе се дадат
препораки за мерките што треба да се вклучени во Акцискиот план.
3. Методи, техники и инструменти во истражувањето
За подетално да се анализира комплексноста на проблемот во овој труд, беше
употребен методолошкиот приод кој содржи и квантитативна и квалитативна
истражувачка стратегија, односно индуктивен и дедуктивен приод, бидејќи и самата
проблематика бара поголем број испитаници со различни обележја.
За подетална анализа е употребено и акциско ориентирано истражување.
Акциониот пристап има квалитативен карактер поради непосредниот контакт на
истражувачот и истражувачката појава. Со акциониот пристап се испитува
воспитната запуштеност кај децата на одредена територија, но истовремено може
да се откријат и други проблеми кои се поврзани со истите деца и нивните семејства.

3.1. Метод на  анализа
Анализа на содржина на материјали – Во теоретскиот дел на ова истражување беа
користени индикатори од разни бази на статистички податоци од Република
Македонија, голем број документи, изданија стручна литература на домашни и
странски автори, списанија, книги, публикации, статии, веб страници, прирачници
и зборници и научни трудови кои се поврзани со социјалната поддршка на децата
на улица/улични деца.
Нестандардизирано интервју/Анкетен прашалник – Интервјуто, кое е
прикажано во продолжение на овој дел на трудот, е во склоп на Анкетен прашалник
кој е насочен, пред сè, кон родителите на децата на улица.
Анкетниот прашалник е прилагоден за родителите на децата на улица и опфаќа
прашања кои се поврзани со:
 социо-економската структура на семејството;
 приврзаноста на родителите со нивните деца;
 за развојот и поддржувањето на детето;
 прашања поврзани со проблемите со кои се соочуваат родителите и
децата;
 активностите на децата на улица во домот и на улица и слично.
Оваа техника претставува најсоодветна и многу важна техника запотребите на ова
истражување кое е доста специфично.
Нестандардизираното интервју придружено со анкетен прашалник овозможува да
се изврши и набљудување, кое инаку е техника која во повеќе случаи е наметлива,
но во овој случај е придружена со разговор и планирано е да биде мошне
поефикасна.
3.2. Партиципирачко набљудување
Оваа техника е користена бидејќи се смета дека е најуспешна во проучувањето на
појавата на деца на улица. Директното набљудување на децата на улица во одреден
временски период придонесе појавите или однесувањата да се забележат онака како
што се случуваат. Со партиципативното набљудување ќе се воочат појавите како што
се: употреба на специфичен жаргон, заемни дејствија во групите, однесувањето на
децата во конкретно настанатата ситуација, природа на однесување, прибирање
поединечни факти и слично.
3.3. Студии на случај
Студија на случај е метод на истражување кој се потпира на еден единствен случај,
наместо на население или примерок. Кога истражувачите се фокусираат на еден
случај, тие можат да направат детални набљудувања во текот на подолг временски
период, нешто што не може да се направи со големи примероци, без да се трошат
многу пари. Студии на случаи исто така се корисни во раните фази на истражување
кога целта е да се истражуваат идеи, да се тестираат и совршени инструменти за
мерење и да се подготват за поголема студија.
Студијата на студија на случај е популарна не само во областа на социологијата, туку
и во областа на антропологијата, психологијата, образованието, политичките науки,

клиничката наука, социјалната  работа и административната наука.
4. Анализа на резултатите од истражувањето
За спроведеното истражување наменски е изготвен еден анкетен прашалник
наменет за родителите на децата на улица. При интерпетација на резултатите,
важно е да го имаме предвид очкувањето на родителите, образовните капацитети.
Имено, навидум делува дека родителите се задоволни во целост од состојбата во
која се наоѓаат нивните деца, но неформалните дискусии по завршување на
анкетата ни покажуваат дека станува збор за родители кои немаат големи
очекувања, и дека едноставни згрижувањето на децата дури и поливна час за нив
претставува голема одмена.
Во истражувањето се опфатени вкупно 108 испитаници.
Според полот на испитаниците, 64 или 59% се машки пол, додека останатите 44 или
41% се припадници на женскиот пол. На Графиконот во продолжение наведеното е
прикажано и графички.
Графикон 1. Возраст на испитаници
Според возраста, 7 или 6% од испитаниците се на возраст помала од 20 години, од 20
до 30 години се 31 испитаник или 29%, помеѓу 30 и 40 години се вкупно 33 или 31%,
помеѓу 40 и 50 години се 25 испитаници или 23%, а повеќе од 50 години се вкупно 12
испитаници или 11% од вкупниот број.

Графикон 2. Образование  на испитаниците
Од вкупно 108 испитаници, без образование се 32 или 29%, со завршено основно
образование се 66 испитаници или 62%, со завршено средно образование се 10
испитаници или 9%, додека, пак, нема испитаници кои имаат завршено високо
образование.
Како што може да се забележи и на графиконот 3, од македонска националност се
вкупно 4 испитаници или 4%, од албанска се 14 испитаници или 13%, од ромска се
79 или 62%, а турска националност се 11 или 10.
Графикон 3. Етничка припадност на испитаниците

Графикон 4. Место  на живеење на испитаниците
Од обработката на анкетните прашалници можеме да го утврдиме Мислењето на
родителите за потребата од домашна помош и нега. Правото на
домашна помош и нега е неопходно и се обезбедува на лице со умерена, тешка и
длабока менталнапопреченост, на старо и изнемоштено лице и на лице кое не е во
состојба да се грижи за себе и затоа има потреба од домашна помош и нега за да
може да ги оствари егзистенцијалните потреби. 73% од испитаниците, истакнале
дека имаат голема потреба од домашна помош и нега. Дополнително, во рамки на
анкетата беше испитувано и Мислењето на родителите за потребата од
сместување во згрижувачко семејство или мал групен дом. Заштитата
на децата од улица или улични деца може да се остварува преку ова право така што
децата може да бидат сместени кај близок сродник (старателство), посвоени,
сместени во згрижувачко семејство или во институција
Она што е од голема важност е Мислењето на испитаниците за присутноста
на дневни центри во нивното опкружување. Дневните центри се повеќе од
неопходни особено во околините каде што имаме поголема број деца на улица или
улични деца, овие центри им овозможуваат задоволување на основните
егзистенцијални, духовни, образовни и социјални потреби кои се од големо значење за
секое дете. Постојат дневни центри во кои, освен децата, и родителите ги користат
услугите кои ги пружа дневниот центар. Во дневните центри се овозможуваат
рекреативни и образовни работилници како за децата така и за нивните родители и
овозможуваат понатамошен напредок и кај децата и кај родителите. Едукативните
работилници им овозможуваат на родителите да им помагаат на своите деца во
образовниот процес што е од големо значење и олеснување за овие деца. За 71% од
испитанците, улогата на овие дневни центри е клучна. Од тука една од препораките кои
може да прозилезат а се однесуваат на Град Скопје е отварање на нови Дневни центри,
како и нивна поголема афирмација.
Сепак, она што е важно е да се утврди и дали Дневните центри ги имаат сите
потребни услови за пристоен престој. Потребно е сите дневни центри да ги
содржат соодветните услови за работа, за да можат успешно да се реализираат
посакуваните цели во работата со децата на улица. Мислењето на родителите е од
голема важност бидејќи можат да посочат кои услови се од големо значење за нивните
деца, а ги нема во дневните центри кои ги посетуваат нивните деца со што се согласуваат
78% од испитанците. Имено, ако се направи компарација на одговорите на децата кои
ги посетуваат дневните центри во Кисела Вода и Шуто Оризари, може да забележиме
дека оние во Шуто Оризари се позадоволни од услугите (иако тој центар е менаџиран

од Невладина Организација).  Сепак, овие одговори се субјетективни и зависат од
интерпетацијата и прецпецијата, како и од очекувањата на родителите.
Со цел да се утврди искористеноста на капацитетите на дневните центри,
испитанците можеа да одговорат дали До сега повеќе од еднаш член од
семејството на испитаниците бил сместен (згрижен) во дневен
центар при што 52% од испитаницте дале позитивен одговор.
Од друга страна со цел да се испитаат ставовите на родителите за компетентноста на
лицата, родителите имаа можност да се прозинесат по однос на тоа дали Сметаат
дека во дневните центри за престој работат компетентни лица.
Повеќето од родителите на ова прашање имаат потврден одговор (82%) бидејќи
некои од нив исто така ги посетуваат овие дневни центри и можеа и самите да ги
видат и користат услугите кои се овозможуваат таму.
Во однос на компетентноста, родителите имаа можност и да го искажат својот став
во однос на тоа дали Со децата на улица најчесто работи искусен кадар
од центрите за социјална работа, при што потврдно одговориле 71
испитаници, што претставува 66% од испитаниците.
Следниот став се однесуваше на формите на работа, при што Најчесто
применувана форма во работата со децата на улица е групната
работа. Групната социјална работа се смета за најприменувана форма во работата
со децата,токму поради тоа што претставува основен метод во социјалната работа
особено во работата со ваква категорија на деца. Групната социјална работа е од
особено значење за децата на улица/улични деца бидејќи овозможува преку
групните искуства и проблеми, како и заедничка интеракција да се дојде до
квалитетни начини за решавање на ризичните состојби во кои се наоѓаат овие деца,
при што потврдно одговориле 81 испитаници, што претставува 75% од
испитаниците.
81% од испитаниците се изјасниле позитивно во однос на ставот дека Дневните
центри работат и со родителите на децата кои престојуваат во
дневниот центар. За родителите се обезбедуваат едукативни работилници од
страна на стручни лица во кои главнатема е унапредување на образовниот процес,
надградување на нивното знаење и начини за имплементирање кај нивните деца.
Овие работилници се од голема корист бидејќи повеќето од родителите се
неписмени и, благодарејќи на стручниот тим кој им го овозможува ова, и самите
родители можат да им помагаат на дечињата во пишување на нивните домашни
задачи, затоа и родителите сметаат дека работат компетентни лица кои им помагаат
и ним и нанивните деца.
Мултидисциплинарниот тим работи со децата кои престојуваат во
дневниот центар и во согласност со карактеристиките на детето
изготвува индивидуален план за работа на децата во групи. Како што
спомнавме погоре, во повеќето ситуации има поголеми ефективни решенија
доколку се работи во група. Тимот кој работи во дневниот центар во согласност со
потребите на децата изготвува план кој ќе се одвива во група. По неколку посети од
страна на децата во дневните центри, мултидисциплинарниот тимкој работи со
нив, согледувајќи ги нивните потреби, изготвува план според кој ќе се одвиваат сите
понатамошни активности. На ова прашање потврдно одговориле 88 испитаници,
што претставува 82% од испитаниците.
Малиот групен дом е добра алтернатива за децата на улица кои не
можат да растат во семејство. Во мал групен дом се обезбедува
задоволување на основните животни потреби на сместените лица, се спроведува
социјална интеграција на децата наулица/улични деца, стручните лица им помагаат
во совладување на школските и други активности, стручните лица водат грижа за
 


	21. 21
нивните училишни и  вонучилишни активности. Целта е да се постигне процесот на
ресоцијализацијаи пружање помош за оспособување на детето за самостоен живот
по напуштањена домот во кој било сместено. На ова прашање потврдно одговориле
91 испитаници, што претставува 84% од испитаниците.
За да се обезбеди потребната здравствена заштита на децата на
улица, потребни се повеќе социјални работници кои ќе работат на
терен. Поголемиот број од децата на улица/улични деца имаат влошена
здравствена состојба токму поради тоа што немаат пристап до здравствено
осигурување. Неопходна е потребата за поголемброј социјални работници кои ќе
работат на терен бидејќи на тој начин може да се добие директна и конкретна слика
за ситуацијата и навремено да се интервенира. Некои граѓански сектори имаат
вклучено социјални работници на терен кои имаат за цел директен контакт и
запознавање со проблемот на децата на улица. На ова прашање од вкупно 108
испитаници потврдно одговориле 69 испитаници, што претставува 64% од
испитаниците.
Сметам дека на поголемиот дел од децата на улица им е обезбедена
соодветназдравствена заштита. На децата на улица кои се евидентирани
во матична книга на родени и нивните семејства поседуваат лична документација
може да им се обезбеди здравствена заштита, меѓутоа на децата кои не се
евидентирани во матична книга воопшто, потребно е да се направи ДНК- анализа
за да се открие потеклото на нивните родители и оттаму да се евидентираат во
матична книга за да може да им се обезбеди здравствена заштита. Се прават напори
од страна на повеќе институции и граѓански организации задолжени за оваа
категорија на деца, што е можно на поголем број деца да им биде обезбедена
здравствена заштита и секое дете да добие свој матичен лекар. На ова прашање од
вкупно 108 испитаници потврдно одговориле 78 испитаници, што претставува 72%
од испитаниците.
Во моето окружување поголемиотброј од децата на улица кои ги
познавам посетуваат редовно училиште. Има деца кои се запишани на
училиште, меѓутоа поголемиот дел од текот на денот го поминуваат на улица и не
посетуваат часови. Се прават напори за нивна инклузија во образовниот процес
колку што се можностите. Постојат граѓански сектори кои играат голема улога во
образовниот процес кај оваа ранлива категорија бидејќи организира едукативни
активности кои се насочени кон организирање секаков тип на образовни програми,
работилници и читателски клубови како за децата на улица така и за нивните
родители. На ова прашање од вкупно 108 испитаници потврдно одговориле 67
испитаници, што претставува 62% од испитаниците.
Во центрите за социјална работа има стручни лица кои го следат
образовниот процес на децата на улица. За оваа категорија на деца е
неопходна помош од стручни лица како што се социјален работник, педагог и
психолог, кои континуирано ќе го водат целиот процес и успешно ќе дојдат до
заедничко решение. Задолжени се да го следат севкупниот образовен процес,
односно да се добијат податоци колку се вклучени, а колку не се дел од образовниот
процес и да се реагира во однос на добиените резултати. Од страна на некои
граѓански сектори се вклучени и здравствени медијатори задолжени токму за
децата на улица и нивна инклузија во образованието. Здравствените медијатори се
тие кои го водат целиот процес, односно го следат нивното присуство во градинка
или училиште, излезени се директно на терен и оттаму ги разоткриваат проблемите
поради кои децата не се во можност да посетуваат училиште. На ова прашање од
вкупно 108 испитаници потврдно одговориле 83 испитаници, што претставува 77%
од испитаниците.

Информираноста на родителите  за присуството на децата на улица
кои не посетуваат училиште. Голема е бројката на деца на улица кои не
посетуваат училиште, но посетуваат дневни центри кои исто така се од големо
значење за нив. Родителите се свесниза состојбата во која се наоѓаат, како и за
состојбата на децата на улица/улични деца кои не одат во училиште. Повеќето од
родителите на овие деца ги немаат основните услови за живот и поради тоа и немаат
услови за вклучување на нивните деца во образовниот систем. Меѓутоа постојат
граѓански сектори кои работат на оваа проблематика и кои нудат можности за да се
вклучат и овие деца во образовниот систем. На ова прашање од вкупно 108
испитаници, 80 испитаници, што претставува 74% од испитаниците.
Како децата така и родителите добиваат стручна поддршка при
едукацијата за значењето на нивната улога во извршувањето на
училишните обврски на децата. Како што е наведено претходно, родителите
заедно со своите деца посетуваат дел од работилниците кои се одржуваат и
учествуваат во поголем број активности кои се од голема помош занив за да можат
полесно да се справат со тешкотиите што ги имаат. Стручно се обучувани од целиот
тим за да можат своите стекнати знаења да ги применат воработата со нивните деца.
На ова прашање од вкупно 108 испитаници потврдно 92 испитаници, што
претставува 85% од испитаниците.
5.Резултати од експертски интервјуа
Во рамките на оваа Анлиза преку онлине прлатформа беше сроведено групно интервју
со претставници на институциите и невладините организации вклучени во нашето
истражување генерално немаат евиденција за децата на улица. Само една десетина од
испитаниците (10,7%) потврдиле дека водат статистичка евиденција за децата кои се во
ваков тип на проблем. Како главна причина за невоспоставување практика на
евидентирање на испитаниците најмногу се наведува некомпетентноста за овој вид
дејност (42,8%), потоа објаснувањето дека ваквите работни места не се приоритет
(10,7%), но и дека поради секојдневната работа за овој проблем не забележуваат потреба
од евидентирање или немаат време или човечки ресурси за ажурирање на таквите
записи (7,2%), како и фактот дека при работа на други видови на работа во исто време
се третира проблемот со питањето деца (3,6%).
Интересно е што испитаникот од една невладина организација како одговор го навела
несоодветниот однос што институциите на системот го имаат кон НВО, што се
карактеризира со омаловажување на улогата и влијанието на невладиниот сектор. Ова
го отежнува пристапот до евиденцијата и добивањето податоци од институциите на
системот, така што невладините организации не можат да воспостават соодветна
евиденција.
Проблемот со децата на улица, за повеќето институции и невладини организации во
нашето истражување не е тема која секојдневно е присутна во работата. Од прегледот на
динамиката на активностите на испитаните институции/НВО и може да се забележи
дека само една петтина од одговорите (21,4%) се во категоријата „секојдневен фокус“ на
овој проблем. Од друга страна, нешто повеќе од половина (57,1%) од испитаниците
воопшто немаат активности во оваа област.
Институциите и невладините организации главно спроведуваат активности кои го
афирмираат правото на образование на децата, го едуцираат населението за проблемот
и последиците од питањето, како и мерки за предупредување или репресивни мерки
против родителите/старателите. Речиси една петтина од испитаниците потврдија дека
вложуваат посебен напор во процесот на вклучување на децата питачи во редовниот
образовен систем, додека една десетина ја нагласија примената на мерките за
сензибилизацијата на децата и возрасните за оваа проблематика, психосоцијалната
поддршка на семејствата и отстранување на децата од улица заради превенција.

